
Shri Subrahmanyakarnamritam

ಶ್ರೀಸುಬ್ರಹ್ಮಣ್ಯಕರ್ಣಾಮೃತಂ

ಶಿವಂ ನಶ್ಶರ್ವಾಣೀಸ್ತನಜನಿತಮಂದೋಷ್ಣಮಧುರಂ
ಪಯಃ ಷಡ್ಭಿರ್ವಕ್ತ್ರೈರುಪಚಿತಕಪೋಲೈರಪಿ ಪಿಬನ್ .

ಹಸನ್ಹರ್ಯಶ್ವಾದೀಂಶ್ಚಿರಭವಸುಧಾಲುಬ್ಧಧಿಷಣಾನ್
ಕುಮಾರಃ ಪೂರ್ವೇಷಾಂ ಕಲಯತು ಗುರೂಣಾಮಪಿ ಗುರುಃ .. 1..
ವಿಲಜ್ಜಂತಾಮಜ್ಞಾಃ ಪುರಹರಕುಮಾರಸ್ತುತಿವಿಧೌ
ನ ಜಿಹ್ರೀಮಶ್ಚಾಸ್ಮಿನ್ನಪಿ ಬಹು ಬಿಭೀಮಃ ಕಥಮಪಿ .

ಪುರಾಣೀ ವಾಣ್ಯೇತತ್ಸವಿಧಸರಣಕ್ಲಾಂತಚರಣಾ
ಮುಹುಃ ಸುಬ್ರಹ್ಮಣ್ಯೋಮಿತಿ ನ ಕಿಮವಾದೀತ್ಪ್ಲುತಯುತಂ .. 2..

ಕಥಾಪೀಯೂಷಂ ತೇಽಸದೃಶರಸಮಾತೃಪ್ತಿ ಪಿಬತಾಂ
ಸತಾಂ ಸ್ತೋಕಾಸ್ವಾದಾ ಶರಭವಮುಧಾ ನೂತನಸುಧಾ .

ಜನಶ್ರುತ್ಯಾಮೇವಂ ಪರಿವೃತಜಗತ್ಯಾಂ ಚ ಬಹುಧಾ
ಪ್ರವರ್ತೇರನ್ ಕೇ ವಾ ನ ತವ ವಿತತೇಽಪಿ ಸ್ತವಪಥೇ .. 3..
ಅಭೀಷ್ಟಂ ಯಾಚತ್ಸು ದ್ರುಹಿಣಹರಿವಾಹಾದಿಷು ಪುರೋ
ಯತಸ್ತ್ರಾತುಂ ಪ್ರಾಪ್ತೋ ನನು ಭವಸಿ ಮಾಮೇವಝಟಿತಿ .

ತತಸ್ತೇ ಪಾದಾಬ್ಜಂ ಪರಿವಹತು ತಾಂತಂ ಮಮಮತಿಃ
ಪ್ರಪಂಚೇ ವಿಖ್ಯಾತಾ ಧ್ರುವಮುಪಕೃತೌ ಪ್ರತ್ಯುಪಕೃತಿಃ .. 4..
ಸಕೃನ್ನತ್ವಾ ಹಿ ತ್ವಾಂ ಭಜತಿ ಕುಟಿಲೋ ವಾಽಪ್ಯಭಿಮತಂ
ತಥಾಪಿ ಕ್ಲಿಶ್ನಾತಿ ಪ್ರಕೃತಿಗಹನೇ ಕರ್ಮವಿಪಿನೇ .
ಜನೋಽಸ್ಮಿನ್ಕೋ ಹೇತುರ್ಭವತಿ ನ ವಿಜನೇ ತ್ರಿಭುವನೇ
ನ ಚೋಲ್ಲಂಘ್ಯಾ ದೈವೀ ಸರಣಿರಿಹ ಕೇನಾಪಿ ವಿಷಮಾ .. 5..

ವಚೋಬಾಲಾ ಯಸ್ಯಾಮಲಗುಣಮನೀಷಾಸಹಚರೀ
ರಹಸ್ಸ್ಥಾನೇ ಧ್ಯಾನೇ ವಿಹರತಿ ತವಾಂಘ್ರಿಪ್ರಣಯಿನಾ .

ಸ ಸಂತೋಷಾಂಭೋಧೇರಧಿಜಠರಮಾಮಜ್ಜತಿ ಚಿರಂ
ನಿಜಾಪತ್ಯಾಮೋದಾದಪಿ ಚ ಪರಿತೋಷೋ ಜಗತಿ ಕಃ .. 6..
ಮಯಾ ತೇ ವಿಕ್ರೀತಶ್ಚಲಹೃದಯದೂತಃ ಪದತಟೀ-
ನಿಷೇವಾರ್ಥಂ ಸ್ವಾರ್ಥಂ ಬಹುಕೃಪ ಕೃಪಾಮಾಪ್ಯ ಭವತಃ .

ಶ್ರೀಸುಬ್ರಹ್ಮಣ್ಯಕರ್ಣಾಮೃತಂ

ಸಮೀಕೃತ್ಯ ಸ್ವಾರ್ಥೇ ಘಟನಮುಚಿತಂ ತೇಽಸ್ಯ ಚಲತೋ
ವಿಧಿರ್ವಿಕ್ರೇತುರ್ಮೇ ಧ್ರುವಮವಗುಣಾಚ್ಛಾದನಮಪಿ .. 7..

ದುರಾರಾಧ್ಯಾಃ ಸಾಧ್ಯಾಃ ಕಥಮಿವ ಭವೇಯುರ್ಮಖಭುಜಃ
ಪದಂ ತೇ ಪೂರ್ವೇಷಾಂ ವಚಸಾಮಪ್ಯವಿಷಯಃ .
ಶುಚಾ ಕ್ರೂರೇಽಪಾರೇ ಭವಜಲಧಿಪೂರೇ ಪರಿಪತನ್
ನಿರಾಲಂಬೋ ಲಂಬೋದರಸಹಜ ಕಂಯಾಮಿ ಶರಣಂ .. 8..

ಸಮಾಧಾನೈರ್ಧ್ಯಾನೈರ್ಬಹುವಿಧವಿಧಾನೈರಪಿ ಶುಚೀನ್
ಪರಿತ್ರಾತುಂ ಶಕ್ತಾ ಜಗತಿ ವಿಬುಧಾಸ್ಸಂತಿ ಬಹುಧಾ .

ಅಪಿ ತ್ಯಾಜ್ಯಾನ್ವ್ರಾತ್ಯಾಧಮಪತಿತಪಾಷಂಡಪಿಶುನೈಃ
ಪರಿತ್ರಾತುಂ ಶಕ್ತಸ್ತ್ವಮಿವ ಜಗತಿ ತ್ವಂ ಪ್ರಭವಸಿ .. 9..

ತವಾಧಾರಾಚ್ಛೂರಾಸುರದಮನ ಸರ್ವಾಮರವರಾನ್
ತೃಣಾಗ್ರೇಭ್ಯೋ ಮತ್ವಾ ಸುಖಮವಸಮಾಜನ್ಮದಿವಸಂ .

ವಿಲಂಬಶ್ಚೇದದ್ಯಾಪ್ಯಹಹ ತವ ದೇವಾಸ್ಮದವನೇ
ಕುಮಾರತ್ವಂ ಖ್ಯಾತಂ ತವ ಸದಸಿ ಜಾಯೇತ ಮಹತಾಂ .. 10..

ಸದಾ ಸೇವಂ ಸೇವಂ ಸುರಪರಿವೃಢತ್ವಾಧ್ಯವಸಿತಾನ್
ಪರಿಶ್ರಾಂತೇರನ್ಯತ್ಫಲಮಹಮವಾಪಂ ನ ಕಿಮಪಿ .

ಇದಾನೀಂ ತ್ವತ್ಪಾದವ್ಯತಿಷಜಿತಕರ್ಮವ್ರಜಮಮುಂ
ಪರಿತ್ರಾಯಂಛಂಭೋಃ ಪ್ರಕಟಯ ಸುತತ್ತ್ವಂ ತವ ವಿಭೋ .. 11..
ಪುರಃ ಪ್ರಾದುರ್ಭೂತ್ವಾ ನ ಭವಸಿ ಭವಾಂಶ್ಚೇನ್ಮಮಮುದೇ
ಕುಮಾರ ಪ್ರಕ್ರೀಡನ್ಝಟಿತಿ ಗಲತಿ ಖ್ಯಾತಿರನಘಾ .

ಪುನಃ ಪ್ರಾಪ್ತುಂ ನೇದೃಕ್ಕಿಲ ಮಿಷತಿ ಕಾಲಸ್ತವ ಮನಾ-
ಗಿಯಂ ತೇ ವಿಜ್ಞಪ್ತಿಃ ಪುನರಪಿ ಪುನಸ್ತೇ ಪುನರಪಿ .. 12..

ಮಯಿ ಕ್ರೋಶತ್ಯೇವಂ ಸಪದಿ ನ ದಯಾಂಯದ್ವಿತನುಷೇ
ನಿದಾನಂ ಕಿಂ ತತ್ರ ಜ್ವಲನಜನಿಮತ್ತ್ವಂ ನು ಭವತಃ .
ಉತಾದ್ರೇಃ ಕನ್ಯಾಯಾಃ ಕಠಿನಜಠರಾಂತರ್ವಿಲುಠನಂ
ನ ವೈ ಜಾನೇ ಮ್ಲಾನೇಪ್ಸಿತಕುಶಲಯೋನೇಽಲ್ಪಧಿಷಣಃ .. 13..
ಅಯಂತೇ ಭದ್ರಾಪ್ತ್ಯೈ ಕತಿಚನ ಸಮಾಧೀನ್ಶುಭಧಿಯೋ
ಜಯಂ ತೇ ಕಾಮಾದೇರ್ವಿದಧತಿ ಶಮಾದ್ಯೈಃ ಪ್ರಹರಣೈಃ .
ಸ್ಮಯಂತೇ ಯಾಗಾದ್ಯೈಃ ಕತಿಚನ ವಿಧಾನೈರುಪಚಿತೈಃ
ವಯಂ ತೇಷು ಶ್ರಾಂತಾಸ್ತವ ವಿರಚಯಾಮೋಽಞ್ಜಲಿಮಮುಂ .. 14..

ನಗಾಸ್ತೇ ಪಂಚತ್ವಂ ದಧತಿ ಜಡತಾಂ ದೈವತಮಣಿಃ

ಪಶುತ್ವಂ ಸಾ ಧೇನುಸ್ತವ ಚರಣದಾತೃತ್ವಯಶಸಾ .

ವಿನಾ ತಂ ತ್ವಾಂ ಕೋ ನು ಸ್ಪೃಹಯತಿ ಧನಾಂಧಾನ್ನರಪಶೂನ್
ಸಮಾರಾದ್ಧುಂ ಧೀಮಾನಿಹ ಜಗತಿ ಸರ್ವಾಮರಗುರೋ .. 15..
ಶ್ರುತೇರ್ವಜ್ರಾಯಂತೇ ಪ್ರಥಮಮತಿಥೀನಾಂ ಕಿಲ ಕಥಾಃ
ಯಮಾಯಂತೇ ದೇಹಿ ತ್ವಮಿತಿ ಲಿಪಯೋಯಸ್ಯ ಕುಧಿಯಃ .
ಕುರುಕ್ಷೇತ್ರಾಯಂತೇ ನಟವಿಟಸಮಾಜಾಃ ಸಗಣಿಕಾಃ
ಕಥಂ ನಾಥಂತ್ಯೇನಂ ತ್ವಯಿ ಸತಿ ಜಗನ್ನಾಥ ಕೃಪಣಾಃ .. 16..
ವಿಧತ್ತಾಂ ವ್ಯಾಸಂಗಂ ಸರಸಿಜಭವಃ ಶ್ರೌತಶಿಖರೇ
ಸಮಾಧತ್ತಾಂ ನಿದ್ರಾಂ ಜಲಧಿಜಠರೇ ಶ್ರೀಪತಿರಪಿ .

ಸಮೇಧಂತಾಂ ಲೀಲಾನಟನಚಟುಲಾ ಧೂರ್ಜಟಿಕೃತಾಃ
ವಿಧೀಯಂತೇ ದೀಕ್ಷಾ ಗುಹಚರಣಧೂಲ್ಯಾಸ್ಮದವನೇ .. 17..
ಪ್ರತಿಷ್ಠಂತಾಂ ಸಾರ್ಧಂ ಸಪದಿ ಮಧುಮತ್ಯಾ ದಿವಿಷದೋ
ನ ಚಾದ್ಯಾಕಾಂಕ್ಷಾಮಸ್ತದನುಸರಣಂ ತತ್ಕೃತಫಲಂ .

ಅಪಾಂಗಾಃ ಸ್ವರ್ಗಂಗಾಚಟುಲತರವೀಚೀಸಹಚರಾಃ
ತಿರಶ್ಚಕ್ರುಸ್ತೃಷ್ಣಾಕಲಿತಪರಿತಾಪಂ ಮಮ ವಿಭೋಃ .. 18..
ನಮಸ್ತೇ ಸ್ವರ್ಧೇನೋಽಮರಪುರತರುಭ್ಯೋಽಞ್ಜಲಿರಿಯಂ
ನಮಶ್ಚಿಂತಾರತ್ನಾಪಸರತಯಥಾಯಾತಮಧುನಾ .

ಪ್ರಸಾದೇ ಸೇನಾನ್ಯಸ್ಸತಿ ಜಗತಿ ಕಃ ಪ್ರಾರ್ಥಯತಿ ವಃ
ಸುಧಾಸಿಂಧೋಸ್ತೀರೇ ಕಥಮಿವ ಭವೇತ್ಕಾಂಜಿಕಕಥಾ .. 19..

ಸ್ವಪಾದಸ್ಮರ್ತಾರಂ ಸಪದಿ ಕಲಯನ್ನಾತ್ಮಸದೃಶಂ
ಪುನಸ್ತೋಷಾಭಾವಾನ್ಮೃಗಯತಿ ವರಂ ದಾತುಮಪರಂ .

ಯದಾಖ್ಯಾಪೀಯೂಷಂ ಪಿಬತಿ ಸವನೇ ದಿವ್ಯಪರಿಷತ್
ಸ ಸುಬ್ರಹ್ಮಣ್ಯೋ ನಃ ಸ್ಫುರತಿ ಪುರತಃ ಪೂರ್ಣಕರುಣಃ .. 20..
ಪ್ರಭಾವಸ್ಮಿಂದೀಕ್ಷಾಂ ವಹತಿ ಮಮ ರಕ್ಷಾಧ್ವರವಿಧೌ
ಲಭಂತೇ ಶೋಕಾಗ್ನೌ ಸಪದಿ ಪಶುತಾಂ ಶಾತ್ರವಜನಾಃ .
ಭಜಂತೇಮೋದಾಬ್ಧಾವವಭೃಥವಿಧಾಂ ಬಂಧುನಿವಹಾಃ
ದಿವಾಂಧಾಶ್ಚಕ್ರಾಡ್ಗಾಃ ಕಥಮಿವ ಸಮಾನಪ್ರಕೃತಯಃ .. 21..
ಸುಪರ್ಯಾಪ್ತಾ ಗೋಪ್ತುಂ ಜನಮತಿವಿಪನ್ನಂ ಸುರಗಣಾಃ
ಪಟೀಯಾನ್ ರೇಣುರ್ವಾ ಗುಹಚರಣಪಾಥೋಜಮಥಿತಃ .
ನ ಸಂದಿಗ್ಧೇಽದ್ಯಾಸ್ಮಾನ್ ಜಗತಿ ಜನತಾಽಽಲೋಕ್ಯ ತವ ತದ್-

ರಜೋಲೇಶಪ್ರಾಪ್ತಾಖಿಲಸುರವರಾಕಾಂಕ್ಷಿತಶಿವಾನ್ .. 22..

ಚಿರಂ ಭ್ರಾಮಂ ಭ್ರಾಮಂ ಕ್ಕಚನ ಮರುದೇಶೇ ಭವಮಿಷೇ

ಪರಿಶ್ರಾಂತಾಃ ಶಾಂತಾಃ ಶಋಣುತ ವಚನಂ ಕಿಂಚನ ಶಿಶೋಃ .
ಸಮಾಪ್ಯೈತತ್ಸರ್ವಂ ಸಪದಿ ವಿಧಿವಾಕ್ಯಾದಧಿಗತಂ
ಪದೇ ಭೂಮಾನಂದೇ ದದತ ಹೃದಯಂ ಧೂರ್ಜಟಿಭುವಃ .. 23..
ಪ್ರಿಯಚ್ಛಾಯಾಪಾಯಾಂಸ್ತ್ಯಜತ ಕುಶಲಾಯಾತಿಮಹತೇ
ಫಲಾಯಾಮೋಹಾಯಾರ್ಜಯತ ಸದುಪಾಯಾನಪಿ ಚ ವಃ .
ಉಮಾದಾಯಾದಾಂಘ್ರೇರತಿಭಯದಮಾಯಾಮಯಮಯಾತ್
ಅಪಾಯಾದುದ್ಧರ್ತಾ ನ ಭವತಿ ಪರಸ್ತ್ರಿರ್ನನು ಶಪೇ .. 24..
ಅಭೂಮ ಪ್ರಾಗೇತೇ ವಯಮಮಿತಕಾಂಕ್ಷಾಜಲನಿಧೌ
ಅಹೋ ಮಜ್ಜಂ ಮಜ್ಜಂ ಭೃಶಮಲಭಮಾನಾಸ್ತಟಭುವಂ .

ಇದಾನೀಂ ಸ್ವಾರಾಜ್ಯಂ ತೃಣಮಪಿ ಸಮಂಯಚ್ಚರಣಜಾತ್
ಪ್ರಸಾದಾತ್ಪಶ್ಯಾಮಃ ಕಿಮಿಹ ವರಯಾಮೋಽದ್ಯ ವರದಂ .. 25..

ಪತಂತೀ ರುದ್ರಾದ್ರೇಃ ಶ್ರುತಿಭುವಿ ಗಲಂತೀ ಕ್ಷಿತರುಜೋ
ದಲಂತೀ ಶೂರಾದೀನಪಿ ಪರಿಕೃಷಂತೀ ತಟತರೂನ್ .

ಹರಂತೀ ಸಂತಾಪಾನ್ಪುನರಪಿ ಪುನಂತೀ ಸ್ಮೃತಿವಶಾತ್
ಸ್ರವಂತೀ ಕಾಪ್ಯೇಷಾ ವಿಲಸತಿ ವಹಂತೀ ಮಮ ಪುರಃ .. 26..
ಅತಿಕ್ರೂರೋಽರಾತಿಷ್ವಮಿತಶಮಪೂರೋ ಮುನಿಜನೇ
ಕಠೋರೋ ವೀರತ್ವೇ ಕುಸುಮಸುಕುಮಾರೋಽಪಿ ಹೃದಯೇ .

ಪ್ರಾಜ್ಯೇ ರಾಜ್ಯೇ ಕಲಿತಹೃದಯಾಃ ಕೇಽಪಿ ಕೇಽಪ್ಯಧ್ವರಾಜ್ಯೇ
ಯೋಗೈಶ್ವರ್ಯೇ ಕತಿಚನ ನಿಜಾವಾಪ್ತಿಸೌಖ್ಯೇಽಪಿ ಕೇಽಪಿ .

ಸಂಪ್ರಾಪ್ತೇಷ್ಟಾಸ್ಸಪದಿ ಸಕಲಾ ಯತ್ಕೃಪಾಪಾಂಗಸಂಗಾತ್
ಪ್ರೇಮಾಸಾರಃ ಪರಮಶಿವಯೋಃ ಸೋಽಸ್ತು ನಸ್ತಾಪಶಾಂತ್ಯೈ .. 62..

ತಾರಂ ತಾರಂ ಭವಜಲನಿಧೇರ್ಯನ್ಮನೋರಗ್ರಭಾಗೇ
ನಿಕ್ಷಿಪ್ಯಾನ್ಯೇ ಶರವಣಭವೇತ್ಯಂತರೇವಾಲಪಂತಃ .
ಆಲಿಂಗಂತೇ ಸ್ವಯಮುಪನತಾಂ ಮುಕ್ತಿಕಾಂತಾಂ ಪ್ರಸನ್ನಾಂ
ಪ್ರೇಮಾಸಾರಃ ಪರಮಶಿವಯೋಃ ಸೋಽಸ್ತು ನಸ್ತಾಪಶಾಂತ್ಯೈ .. 63..

ಮಾಯಾನೂರುರ್ಮನುವರರವಿರ್ದೇಶಿಕೇಂದ್ರೋ ದಯಾದ್ರೇಃ
ಉದ್ಯನ್ನೇನಸ್ತಿಮಿರಪಟಲೀಂ ಶೋಚಯನ್ಶೋಕಘೂಕಾನ್ .

ಪ್ರೇಮಾಸಾರಃ ಪರಮಶಿವಯೋಃ ಸೋಽಸ್ತು ನಸ್ತಾಪಶಾಂತ್ಯೈ .. 67..

ಮಂತ್ರಾಕಾರಾಮಮರತಟಿನೀಂ ಚಂದ್ರಶೈಲಾದ್ವಹಂತೀಂ
ಯಸ್ಯಾಚಾರ್ಯಪ್ರಸೃಮರಕೃಪಾಸಾರಪೀಯೂಷಪೂರಾಂ .

ದಿಷ್ಟ್ಯಾ ದೃಷ್ಟ್ಯಾ ಜಗತಿ ವಿಷಯೀಕುರ್ವತಾಂ ಕ್ವಾಭಿತಾಪಾಃ

ಶಿಷ್ಟಾದಿಷ್ಟೇ ವಪುಷಿ ವಿದಧನ್ಯನ್ಮನೋಃ ಕಾಮಧೇನೋಃ .
ದುಗ್ಧಂ ದುಗ್ಧಂ ಪಿಬತಿ ಕುಶಲಂ ಸ್ವೇಷ್ಟಮಾಯಾಸಶೂನ್ಯಂ
ಪ್ರೇಮಾಸಾರಃ ಪರಮಶಿವಯೋಃ ಸೋಽಸ್ತು ನಸ್ತಾಪಶಾಂತ್ಯೈ .. 69..

ಷಟ್ತ್ರಿಂಶಾರೈಸ್ಸಹಿತಮನುಭಿರ್ನಾಗಪತ್ರೈಸ್ಸವೀರೈಃ
ಸಾಙ್ಭಿಃ ಪರ್ಣೈಃ ಸಕಮಲವರಾಸ್ತ್ರಾದಿಭಿರ್ವೃತ್ತಭೌಮೈಃ .
ಯುಕ್ತಂ ಯಂತ್ರಂ ದಿಶತಿ ಭಜತಾಂ ಯಸ್ಯ ಸರ್ವಾನ್ಪುಮರ್ಥಾನ್
ಪ್ರೇಮಾಸಾರಃ ಪರಮಶಿವಯೋಃ ಸೋಽಸ್ತು ನಸ್ತಾಪಶಾಂತ್ಯೈ .. 70..

ನಾಕಾಧೀಶವಿರೋಧಿವಾಮನಯನಾ ಕೋಕವಳೀವಿಸ್ಫುರ-
ಚ್ಛೋಕಾಂಭೋನಿಧಿಶಾರದಾಭ್ರವಿಲಸದ್ರಾಕಾನಿಶಾನಾಯಕಂ .

ಕೇಕಾಮಂಜುಲಪಕ್ಷಿಪುಂಗವರಥಂ ಪಾಕಾರಿಜಾಕಾಮುಕಂ
ಪ್ರಾಕಾರಂ ದೃಢಮಾಶ್ರಯೇ ದಿವಿಷದಾಮೇಕಾಕ್ಷರಾರ್ಧಂ ಪರಂ .. 71..

ದೂರಾನ್ಮುಕ್ತಶರಪ್ರವಾಹಶಮಿತಕ್ರೂರಾಸುರೋಷರ್ಬುಧಃ .
ಮಾರಾರಾತಿವಧೂಶುಭೋದರಸುಧಾವಾರಾಶಿಚಿಂತಾಮಣಿಃ
ಘೋರಾ ದುಃಖಪರಂಪರಾಃ ಶಮಯತು ಸ್ಮೇರಾಮೃತೈರದ್ಯ ನಃ .. 72..
ಶೇಷಾದ್ರೀಶ್ವರಮೌಲಿಕೇಲಿಸದನಾ ಭಾಷಾಧಿದೇವ್ಯುಲ್ಲಸದ್-

ಭಾಷಾ ಭೂತಗಣಾಮರಾರಿಪರಿಷದ್ದ್ವೇಷಾ ಪರಾ ದೇವತಾ .

ಕಾಂತ್ಯಾ ನ್ಯಕ್ಕೃತಬಾಲಭಾನುಸುಮುಖಃ ಶಾಂತ್ಯಾದಿಭಿಸ್ಸೇವಿತಃ
ಕ್ಷಾಂತ್ಯಾ ಕಾಚನ ಭೂಮಿರೇವ ಭಜತಾಂ ಭ್ರಾಂತ್ಯಾಪದಿಧ್ಮಾನಲಃ .
ಭಾಂತ್ಯಾಽವ್ಯಾಜಕೃಪಾರಸೈರಭಿಮುಖಂಯಾಂತ್ಯಾ ದೃಶಾಂ ಮಾದೃಶಾಂ
ಹಂತ್ಯಾಧೀನ್ಯದಸೌ ಕಿಮನ್ಯದಿಹ ನೋ ಮಾಂತ್ಯಾಲಮಿಂದ್ರಶ್ರಿಯಾ .. 74..

ಭೀಮಾರಾತಿವನಾನಲಸ್ಸುರಪುರೀರಾಮಾಭಿರಾಮಾಕೃತಿಃ
ಸಾಮಾಭಿಷ್ಟುತಪಾದಪದ್ಮವಿಭವಸ್ಸೀಮಾ ದಯಾಸಂಪದಾಂ .

ಸೋಮಾನಂದಕರಃ ಪರಂ ಸುಮನಸಾಂ ಕ್ಷೇಮಾವಹಪ್ರಕ್ರಿಯಃ
ಕಾಮಾನೇಷ ತನೋತು ನಃ ಪ್ರತಿದಿನಂ ಪ್ರೇಮಾಲಸೈರ್ವೀಕ್ಷಣೈಃ .. 75..
ಆದಾವಾಹಿತಚೇತಸಾಮನುದಿನಂ ವೇದಾವಲೀನಾಂ ಸತಾಂ
ನಾದಾವಿಷ್ಕರಣಕ್ಷಣೇ ಪ್ರಕಟಯನ್ಪಾದಾರುಣಂ ಪಾವನಂ .

ಖೇದಾನ್ ಖಂಡಯತಿ ಸ್ಮಯೋಽತಿವಿಷಮಾನ್ ಭೇದಾಂಧಕಾರೋದಿತಾನ್
ಶ್ರೀದಾಕಾಂಕ್ಷಿತಸಂಪದಂ ದಿಶತು ಮೇಮೋದಾಕರಃ ಶೂಲಿನಃ .. 76..
ನೇತಾ ಧರ್ಮಪಥೇ ಸದೈವ ಚರತಾಂ ಜೇತಾಽನ್ಯಥಾವರ್ತಿನಾಂ
ಕೇತಾವಾಹಿತಕುಕ್ಕುಟಃ ಪ್ರತಿರಣಂ ವೇತಾಳಸಂಘಸ್ತುತಃ .
ಆತಾಮ್ರೈರ್ನಯನಾಂಚಲೈರ್ಯದಿ ಸ ಮಾಂ ಶೀತಾಂಶುಬಿಂಬಸ್ಪೃಶೈಃ
ಪ್ರೀತಾಂತಃಕರಣೋ ನಿರೀಕ್ಷಿತುಮಹಂ ಕ್ರೇತಾಸ್ಮಿ ಶಕ್ರಶ್ರಿಯಾಂ .. 77..

ಹೇಲಾಭರ್ಜಿತಸರ್ವಲೋಕದಿತಿಭೂಹಾಲಾಹಲೇನಾಂಗುಲೀ-
ಲೀಲಾಭಿಃ ಶಿವಯೋಃ ಪ್ರಮೋದಜಲಧೇರ್ವೇಲಾವಲೀಂ ಪ್ಲಾವಯನ್ .

ಜ್ವಾಲಾಜಾಲಜಟಾಲಶಕ್ತಿವಿಲಸತ್ಸಾಲಾಭಭಾಸ್ವದ್ಭುಜಃ
ಖೇಲಾಂ ನಃ ಪುರತಸ್ತನೋತು ಸುರರಾಡ್ಬಾಲಾವಿಲೋಲಾಂತರಃ .. 78..
ರಂಭಾದಿಸ್ಫುರದಾಭಿರೂಪ್ಯವಿಲಸದ್ದಂಭಾವಲೋಪಿಪ್ರಭಾ-
ಜಂಭಾರಾತಿಸುತಾಘನಸ್ತನಪರೀರಂಭಾವಗಾಢೋರಸೇ .
ಸ್ತಂಭಾಯಾಖಿಲವಿಷ್ಟಪಸ್ಯ ಕುಶಲಾರಂಭಾಯ ನಾಕೌಕಸಾಂ
ಶುಂಭಾದಿತ್ರಿದಶಾರಿತೂಲಹುತಭುಗ್ಡಿಂಭಾಯ ಭೂಯೋ ನಮಃ .. 79..
ಕ್ಷುದ್ರಾಣಾಂ ದನುಜನ್ಮನಾಂ ಚ ವಿನತಾಭದ್ರಾವಲೀನಾಮಪಿ

ಛಿದ್ರಾಣ್ಯಪ್ರತಿಲಭ್ಯ ಬಾಲಕತಯಾ ವಿದ್ರಾವಣೇ ದೀಕ್ಷಿತಃ .
ರುದ್ರಾಣೀಸ್ತನನೂತನಾಮೃತಘಟೀಮುದ್ರಾಯಿತೌಷ್ಠಾಧರಃ
ನಿದ್ರಾಂ ದ್ರಾವಯತಾನ್ಮಮಾದ್ಯ ಬಹುಧಾಽಭದ್ರಾಂ ಸ ರುದ್ರಾತ್ಮಜಃ .. 80..
ಭಾಸಾ ಸಾರಸಬಾಂಧವಂ ನಯಸುಧಾಕಾಸಾರಮೇವಾಶಯೇ
ನಾಸಾಪ್ರೀಣನಸಾಯಕಂ ತನುರುಚಾ ದಾಸಾಯಿತಾಶಾಧಿಪಂ .

ಯಾ ಸಾನಂದಮಪೇಕ್ಷತೇ ನ ರಹಸೇ ಕಾ ಸಾತ್ರ ಸೋಽಸ್ಮನ್ಮನೋ-
ವಾಸಾಯಾದ್ಯ ಕೃತಾದರೋ ವಯಮತಃ ಕಾಸಾಂ ಶ್ರಿಯಾಂ ನಾಶ್ರಯಾಃ .. 81..
ಗಂಗಾವಿಶ್ರುತ ಕರ್ಮನರ್ಮಸಚಿವಾಪಾಂಗಾಮೃತೋರ್ಮಿಚ್ಛಟಾ-
ಸಂಗಾಮೃಷ್ಟವಿಶಿಷ್ಟಶಿಷ್ಟಜನತಾತುಂಗಾಘಸಂಘಾನಲಂ .

ಶಋಂಗಾರೋಜ್ಜ್ವಲಕೇಲಿಸಂಹತಿನಟೀರಂಗಾಯಿತೇಂದ್ರಾತ್ಮಜಾ-
ನಂಗಾದ್ವೈತಮುಪಾಸ್ಮಹೇ ವಯಮಮೀ ಭಂಗಾಯ ತುಂಗಾಪದಾಂ .. 82..

ಶಾಂತಾಂತಃಕರಣಾಲಯೇ ವೃಷಸುತಾಕಾಂತಾಭಿರೂಪ್ಯೇ ಕೃಪಾ-
ಽಽಕ್ರಾಂತಾಂದೋಲಿತಶೋಣಲೋಚನದಲಪ್ರಾಂತಾವಧೂತಾಪದಿ .

ಸ್ವಾಂತಾನ್ಯಾದಧತೇ ನಯೇ ಶಿವಸುತೇ ಭ್ರಾಂತಾಸ್ತು ತೇ ಸಂಶಯ-

ಶ್ರಾಂತಾಃ ಸಂತು ಪದೇ ಪದೇ ಭವಪಥೇ ಕಿಂ ತಾವತಾ ನಃ ಕ್ಷತಿಃ .. 83..
ಸ್ವೇಕ್ಷಾಧೀನಚರಾಚರೋದಯಲಯೋ ಲಾಕ್ಷಾಸದೃಕ್ಷಚ್ಛವಿಃ
ಸಾಕ್ಷಾನ್ನಿರ್ಜರಕಾನನಕ್ಷಿತಿರುಹಃ ಪ್ರೇಕ್ಷಾವತಾಂ ಕಾಂಕ್ಷಿತಃ .
ದೀಕ್ಷಾಮದ್ಯ ದಧಾತು ದಾತುಮತಿ ಮೇ ದ್ರಾಕ್ಷಾಸದೃಕ್ಷಾಂ ಗಿರಂ
ರೂಕ್ಷಾಮಾಧಿವಿಜೃಂಭಿತಾಂ ಶಮಯಿತುಂ ದಾಕ್ಷಾಯಣೀನಂದನಃ .. 84..
ವಾಚಾತೀತಪದಾಂಬುಜಾತವಿಭವಂ ಪ್ರಾಚಾಮೃಷೀಣಾಂ ಪುನಃ
ನೀಚಾರಿವ್ರಜಜೀರ್ಣಪರ್ಣದಹನಂ ಖೇಚಾರಿಕೇಲೀರಥಂ .

ಮೋಚಾಮರ್ಮಕೃಷಾ ಮನೋಜ್ಞವಚಸಾಯಾಚಾಮಹೇ ಕಂ ವರಂ
ಧೀಚಾಂಚಲ್ಯಮಪಾಕರೋತು ಜಗತಾಮಾಚಾರ್ಯವರ್ಯೋ ಮಮ .. 85..

